
Annotatsiya: Ushbu maqolada mamlakatimizda elektron tijoratni keng qollashga 

qaratilga chora tadbirlarga asoslangan. Mamlakatimizda elektron tijoratni qo’llash va 

uni rivojlantirishga katta e’tibor qaratilgan. 

Kalit so’zlar: Elektron tijorat, raqamli iqtisodiyot, axborot texnologiyalar, raqamli 

reklama. 

 

KIRISH 

Barchamizga ma’lumki XXI asr texnologiyalar asri bo’lganligi uchun hozirgi kunda 

barcha narsa zamonaviylashib ya’ni elektronlashib bormoqda. Bunga sabab axborot 

texnologiyalarning jadal rivojlanib borayotganligidir. 

Mamlakatda elektron tijoratni rivojlantirish uchun qulay shart-sharoitlar 

yaratish, tovarlar (xizmatlar)ni Internet tarmog‘i orqali realizatsiya qilish uchun 

zamonaviy mexanizm va tartib omillarni joriy qilish, mahalliy tadbirkorlik subyektlari 

mahsulotlarini eksport qilish geografiyasini kengaytirish va hajmini oshirish 

maqsadida turli jarayonlar amalga oshirilmoqda. 2021-yil iyul oyida Elektron tijoratni 

strategik rivojlantirish bo’yicha ishchi guruh tarkibi Investitsiyalar, sanoat va savdo 

vazirligi tomonidan shakillantirilib, O’zbekiston Respublikasi Vazirlar Mahkamasiga 

tasdiqlash uchun taqdim etilgan edi.Bundan tashqari mamlakatimiz bozorlarida 

elektron tijoratni rivojlantirib borish strategiyasini ishlab chiqishdi. 

Shu tariqa elektron tijorat segmentining jo‘shqin rivojlanishi yaqinroqdagi 

ombordan yakuniy xaridorgacha bo‘lgan barcha “oxirgi mil” yetkazmalar logistik 

amaliyotlari uchun chaqiriqqa aylanmoqda, bunda eng muhim raqobat afzalliklari 

tezlik va sifat bo‘lmoqda. 

Adabiyotlar sharhi: Ushbu fan iqtisodiyot tarmoqlarida elektron tijoratning o‘rni, 

elektron tijorat usullari va tamoyillari, elektron tijoratda elektron hujjat aylanish 

tizimi, masofadan hujjatlashtirish, elektron tijorat modellari va turlari, elektron 

tijoratda elektron to’lov tizimlari, magnit va plastik kartalarga asoslangan to’lov 

tizimlari, raqamli reklama asoslari, elektron hisobotlarni tuzish va taqdim etish, uning 

me’yoriy tartibga solinishi, daromadlar va xarajatlarni hisobga olish,  mamlakatimizda 

amalga oshirilayotgan ijtimoiy-iqtisodiy ta'lim hisoblanadi va zarur bo‘lgan bilimlar 

bilan qurollantiradi. “Elektron tijorat” hozirda rivojlanib kelayotgan tarmoqlardan biri 

. 

Elektron tijorat nima? 

Elektron tijorat so’zining ma’nosi (e-tijorat, ingl. “e-commerce”) - bu internet 

orqali savdo-sotiq amaliyotlarini tashkil etish demakdir. Elektron tijorat atamasining 

o’zi deyarli 1950-1960- yillarda kompyuter paydo bo’lgandan keyin paydo bo’la 

boshladi. Eng dastlabki dasturlardan  biri bu transport chiptalariga buyurtma berish, 

shuningdek reyslarni tayyorlash uchun turli xizmatlar o’rtasida ma’lumot 

almashishdan iborat bo’lgan. 

U 1961-yil Massachuasets texnologiyalar institutidan Leonard Kleinrok 

ma’lumotlarini uzatish uchun paketlarni kommunikatsiya qilish nazariyasini ishlab 

chiqdi. Raqamli iqtisodiyot tadqiqotlari markazi olib borgan tahliliy o‘rganishlarga 

qaraganda, so‘nggi yillarda O‘zbekistonda elektron tijorat raqamli iqtisodiyotning 

asosiy elementlaridan biriga aylandi. 

O’zbekistonda elektron tijorat rivojlanishi 

Statistik maʼlumotlarga ko‘ra, O‘zbekistonda elektron tijorat va chakana savdo 

hajmi barqaror o‘sib bormoqda. Xususan, 2022-yilda elektron tijorat savdolari hajmi 

2021-yilga nisbatan 1,8 barobar oshib, 10 886,8 milliard so‘mdan ortiqni tashkil etdi. 

Bu umumiy chakana savdo hajmining 4 foizdan ortig‘iga teng. 

 
O‘zbekistonda elektron tijoratning kelajagini belgilovchi muhim omillardan biri 

sohani qonunchilik bilan tartibga solishdir. 2022-yilda yangilangan “Elektron tijorat 

to‘g‘risidagi qonun qabul qilindi. Qonun isteʼmolchilarni ham, tadbirkorlarni ham 

huquqiy himoya qiladi, elektron operatsiyalarni amalga oshirish va huquqbuzarliklar 

uchun javobgarlikni belgilash tartibini belgilaydi. Ishonchli va barqaror elektron tijorat 

ekotizimini yaratishda qonunchilik va to‘lov tizimlari hal qiluvchi rol o‘ynaydi. 

Ularjarayonning barcha ishtirokchilari  ham xaridorlar, ham sotuvchilarning huquq va 

manfaatlarini himoya qilishni taʼminlaydi.Soliq xizmati portalining maʼlumotlariga 

ko‘ra, elektron tijorat subyektlari sonining sezilarli o‘sishi kuzatilmoqda. Joriy yilning 

1-avgust holatiga ularning soni 159 taga yetdi, jumladan, 52 ta elektron to‘lov tizimi va 

35 ta bank mobil ilovasi, 72 ta internet-do‘kon va savdo maydonchalari mavjud. Yil 

boshidan 1-avgustgacha taqdim etilgan cheklar miqdori 28 438,8 milliard so‘mni 

tashkil etdi, shundan 7,4 foizi internet-do‘konlar va bozorlar tomonidan taʼminlandi. 

 
Baʼzi kompaniyalar bir vaqtning o‘zida bir nechta yo‘nalishlarni faol 

rivojlantirmoqda  bular fintech, marketpleys va logistika. Bu muvaffaqiyatda logistika 

va pochta xizmatlari ham birdek muhim o‘rin tutadi. Ularning kengaytirilgan tarmog‘i 

tovarlarni mamlakatning eng chekka burchaklarigacha yetkazish va olis hududlarda 

yashovchilar uchun elektron tijoratdan foydalanish imkonini beradi. Masalan, milliy 

pochta xizmatining 14 ta hududiy filiali, 21 ta tumanlararo pochta aloqasi, 143 ta 

hududiy pochta aloqasi, 1804 ta pochta aloqasi bo‘limi, shahar va tumanlarda 1414 

dan ortiq yetkazib berish punktlari mavjud. Bu mamlakatda elektron tijorat uchun 

qulay infratuzilmani yaratadi. 

 
Bularga qo‘shimcha, O‘zbekiston bozoriga xorijiy bozorlarning kirib kelishi 

mahalliy tadbirkorlarga jahon darajasiga chiqish va jahon bozorlarida raqobatlashish 

imkonini bermoqda. Bundan tashqari, O‘zbekistonda elektron tijoratga Visa va 

Mastercard to‘lov tizimlari ham faol joriy etilmoqda. Bu mahalliy tadbirkorlarga 

xalqaro mijozlardan to‘lovlarni qabul qilish va o‘z biznesi chegaralarini kengaytirish 

imkonini beradi. 

Mamlakatda elektron tijoratning to‘laqonli bozorini yaratishga, tovarlar 

(xizmatlar) ishlab chiqaruvchi mahalliy korxonalarning tashqi bozorlarga chiqishiga 

to‘siq bo‘layotgan qator muammo va kamchiliklar saqlanib qolmoqda. Xususan: 

birinchidan, elektron tijorat sohasidagi munosabatlarni huquqiy tartibga 

solishning amaldagi tizimi soha taraqqiyotining jadal sur’atlardagi o‘zgarishlariga mos 

kelmaydi va o‘z navbatida aholi keng qatlami va tadbirkorlik subyektlari uchun 

elektron tijoratdan foydalanish imkonini ta’minlamaydi; 

ikkinchidan, mahalliy tadbirkorlik subyektlariga tashqi bozorlarda to‘liq 

raqobatlashish, shuningdek, xarajatlarni optimallashtirish imkonini bermayotgan 

elektron tijorat orqali tovarlar (xizmatlar)ni eksport qilishning eskirgan byurokratik 

to‘siqlari saqlanib qolmoqda; 

uchinchidan, elektron tijoratni rivojlantirishga yo‘naltirilgan zamonaviy axborot-

kommunikatsiya texnologiyalarini joriy etish jarayoni lozim darajada yo‘lga 

qo‘yilmagan, bu esa iqtisodiyotni raqamlashtirish va tadbirkorlik faoliyati 

rivojlanishining to‘xtab turishiga olib kelmoqda; 

to‘rtinchidan, mahalliy to‘lov tizimlarining mashhur xorijiy analoglari bilan 

integratsiyasi yo‘qligi, mamlakat tadbirkorlik subyektlarining elektron tijorat 

sohasidagi yetakchi xorijiy tashkilotlar bilan to‘liq xalqaro hamkorlikda ishlashlariga, 

shuningdek, mahalliy bozorning eksport salohiyati va raqobatbardoshligiga ta’sir 

qilmoqda; 

beshinchidan, elektron tijorat imkoniyatlari va afzalliklarini, jumladan, tovarlar 

(xizmatlar) uchun, ayniqsa, joylarda naqd pulsiz hisob-kitoblarni ommalashtirish 

darajasi pastligicha qolmoqda, bu esa xufyona iqtisodiyot hajmining oshishiga va 

davlat budjetiga soliq tushumlarining kamayishiga olib kelmoqda; 

oltinchidan, amaldagi soliqqa tortish tizimi elektron tijorat sohasidagi 

tadbirkorlik subyektlari, jumladan, axborot vositachilari faoliyatini kengaytirishni 

rag‘batlantirmaydi, bu esa Internet tarmog‘i orqali mahsulotlarni xufyona ayirboshlash 

hajmi oshishiga olib kelmoqda, shuningdek, ushbu sohaga investitsiyalar va zamonaviy 

texnologiyalarni jalb qilishni cheklamoqda. 

O‘zbekistonda elektron tijorat bozoridagi o‘sish darajasi 

O‘zbekistonda elektron tijorat bozorining transformatsiyasi keng tus olmoqda. 

Chunonchi “Uretail.uz” ma'lumotlariga ko‘ra, 2022-yil yakunlari bo‘yicha, mamlakatda 

internetdan faol foydalanuvchilar 9,6 mln bo‘lgan holda bozor hajmi $1048,9 ni tashkil 

qildi, bunda o‘rtacha chek $2,36 ga teng bo‘ldi. 

“Statista” prognozlarga ko‘ra, O‘zbekiston “e-commerce” bozori ajoyib o‘sish 

sur’atlarini namoyon etadi va bozor hajmi 2023-yildayoq $1567 mln ga yetadi. Yaqin 

besh yilga o‘rtacha yillik o‘sish sur’atlari 13,93 foiz deb baholanmoqda, buning 

natijasida 2027-yilga kelib bozorning prognoz qilinayotgan hajmi $2640 mln, 

foydalanuvchilar soni taqriban 15,9 mln kishiga yetadi, bunda foydalanuvchilar kirib 

borishi 2023-yildagi 38,0% dan 2027-yilga borib 42,9% ga o‘sadi, bir 

foydalanuvchidan o‘rtacha chek esa, qariyb $117,2 ni tashkil qiladi. Ushbu raqamlar 

respublikaning umumiy rivojlanish statistikasiga to‘liq mos keladi. Chunonchi 

O‘zbekistonda 2012-yildan boshlab o‘rtacha yillik iqtisodiy o‘sish sur’atlari 5,9% ni 

tashkil qildi. Mintaqaning eng aholisi zich mamlakati sanaladigan O‘zbekiston 

aholisining soni keyingi 20 yilda 42% ga oshdi, YIM esa 4 barobarga kengaydi (faqat 

2022- yilning o‘zida YIM o‘sishi 5,7% ni tashkil qildi). 

2022-yil 31-dekabrda kuchga kirgan “Elektron tijorat to‘g‘risida”gi qonunning 

yangi talqini elektron tijorat, uning subyektlari va raqamli mahsulotlar hamda 

xizmatlarning turli toifalariga aniq ta'rif beradi. Hujjat oldi-sotdining masofaviy 

xarakterini, “e-commerce” bozorining barcha ishtirokchilarining huquqlari va 

majburiyatlarini qat’iy belgilaydi, bu mazkur soha rivojlanishining shaffof va barqaror 

xarakterini ta'minlaydi. To‘lovga qobil aholi tomonidan onlayn xaridlarga ishonch va 

talab o‘sib borishi fonida onlayn ishtirokchilar o‘z maydonlarini rivojlantirmoqdalar. 

Raqobat o‘smoqda, u bilan birga tobora talabchan va ziyrak bo‘lib borayotgan mijoz 

sadoqati uchun kurash faol avj olmoqda. Bu, ayniqsa, tovarlarni yetkazib berish 

tezligiga tegishli: chunonchi, oziq-ovqat chakana bozorida va umumiy ovqatlanishda 

soat va daqiqalarning qadri oshib bormoqda. 

Yetkazib berishdagi murakkab zanjirlar qisqarishi 

Onlayn-xaridlar yetkazib berilishining foydalanuvchi uchun qulay shakllari 

rivojlanishi buyurtmalarni olish punktlari (BOP), postamatlar va “eshikkacha” 

kuryerlik yetkazib berish variantlarining keskin ko‘payishiga olib keldi. Har yili BOP va 

postamatlar soni karrasiga oshmoqda va hozircha  har qalay, yaqin bir necha yilda  

bozor to‘yinishi to‘g‘risida gapirishga erta. Hozirdayoq “e-commerce” bozori 

ishtirokchilari kuryerlik yetkazib berilishi va avtotransportga salmoqli talabni 

shakllantiryapti, buning barobarida yakuniy yetkazishgacha tovarlar saqlanadigan 

omborxonalar va taqsimot markazlariga talab o‘smoqda. NF Group baholashiga ko‘ra, 

Markaziy Osiyoning aksariyat mamlakatlarida omborxona ko‘chmas mulkining ijara 

qiymati keskin oshib boryapti, bu bozorda maydonlar tanqisligi mavjudligini bilvosita 

tasdiqlaydi. 

Yetkazib berishni tashkil etish modeli qanday bo‘lmasin, “e-commerce” bozori 

uchun buyurtmalar harakatlanishining moslashuvchanligi va shaffofligini ta’minlash 

eng muhim nuqta bo‘ladi. Bunday imkoniyatlar uzoq yo‘nalishlarda ishlash bo‘yicha 

salmoqli tajribaga ega, birinchilardan bo‘lib raqamli servislarni o‘zlashtirgan logistika 

operatorlarining zamonaviy texnologik AT-platformalarida mavjud. 

Logistikani avtomatlashtirish afzalliklari 

Logistik AT-platformalar bugungi kunda yagona darcha rejimida turli 

amaliyotlarni avtomatlashtirish imkonini beruvchi raqamli servislar ekotizimini o‘zida 

ifodalaydi. Ular, jumladan, quyidagilarni o‘z ichiga oladi: 

●    Yuk gabariti, hajmi va miqdori, yetkazib berish manzili, muddatlarga talablar 

va boshqa mezonlar inobatga olingan holda buyurtmalarni taqsimlash va yo‘nalishni 

belgilash; 

        ●    Real vaqt rejimida yetkazib berishni monitoring va nazorat qilish; 

        ●    Dispetcher, haydovchi/kuryer va buyurtmachi o‘rtasidagi kommunikatsiya; 

        ●    Hisobotlar va biznes-tahlil tuzish. 

Chunonchi haydovchi yoki kuryer mobil ilovada buyurtma haqidagi barcha 

ma’lumotlarni ko‘radi, u yerda bajarilgan vazifalarni belgilashi yoki dispetcher hamda 

xaridor bilan o‘zaro aloqada bo‘lishi mumkin. Yuk qabul qiluvchi avtomatik ravishda 

yetkazib berish muddatlari haqida xabar oladi va jarayonning har bir ishtirokchisi har 

bir reys yakunlangach, onlayn-hisobot bilan tanishishi mumkin. 

Zamonaviy raqamli logistik AT-platformalar sun’iy intellekt texnologiyasi 

yordamida innovatsion qayta qurilish bosqichini boshdan o‘tkazmoqda. Mashina 

ta’limi algoritmlari ijrochilarning ishonchliligini tekshirish yoki tashishning adolatli 

bozor narxini belgilash kabi murakkab va mehnattalab amaliyotlarni ham 

avtomatlashtirishga imkoniyat yaratadi. 

Mordor Intelligence tahlilchilarining fikrlariga ko‘ra, jahon raqamli logistika 

bozori 2020-2025-yillar mobaynida o‘rtacha yiliga 7,89% ga o‘sib boradi, bunda 

logistik kompaniyalarga biznes-jarayonlarni raqamlashtirishda xarajatlarni 

qisqartirish imkonini beruvchi o‘sish drayverlaridan biri butun yetkazib berish zanjiri 

bo‘ylab birgalikda ishlashni ta’minlovchi "bulutli" yechimlar bo‘ladi. Hozirdayoq 

keskin o‘sish bosqichiga o‘tgan O‘zbekistondagi “e-commerce” bozori uchun barcha 

jarayonlarga raqamli logistika texnologiyalarini tatbiq etishni, hech bir mubolag‘asiz, 

tengi yo‘q trend deb atash mumkin. 

